
Сергей Гапликов сетіс Коми Республикаса уна челядя медбур семьяяслы Веськӧдлан котырлысь премияяс
2017 восянь регионса Юралысьлӧн тшӧктӧм серти быд семья-лауреатлы мынтӧны 100 сюрс шайтӧн. Талун, ода-кора тӧлысь 15 лунӧ, Семьялы сиӧм войтыркостса лунӧ, нимӧдісны региональнӧй конкурсын вермысьясӧс.
“Челядьӧс быдтӧм вылӧ колӧ и уна вын, и уна сьӧм. Ми кӧсъям, медым тіян вӧлі этшаджык сьӧкыдлун, а семьяясын вӧлі унджык челядь. Та понда ми водзӧ збыльмӧдам семьяяслы отсалан мераяс. На лыдын и регионса семейнӧй капитал. 2011 восянь республикаын семейнӧй капитал вылӧ сертификатъяссӧ босьтіс нин 13400-ысь унджык семья. Ми пыр бурмӧдам семьялы отсаланногъяссӧ, медым ті верминныд видзны унджык сьӧм семья вылӧ. Сиа тіянлы вермӧмъяс, медым челядьныд нимкодясисны тіянӧн, медым наысь быдмисны миян странаса бур граждана, а сідзжӧ медым асланыс вермӧмъясӧн найӧ вайисны тіянлы радлун. Праздникӧн!” - шыӧдчис семьяяс дорӧ Сергей Гапликов.
Таво Веськӧдлан котырлӧн премия вылӧ республикаса кар-районъясысь вӧлі вӧзйӧма уна челядя 10 семья. Конкурс вылӧ воӧм материалъяс видлалӧм да донъялӧм бӧрын комиссия индіс вит семья.
Вермысьясӧн лоисны Кӧрткерӧс районысь Голубенкояслӧн семья, Сыктывкарысь Нестеровъяслӧн семья, Луздорысь Тимушевъяслӧн семья. Тайӧ семьяясын быдтӧны куим челядьӧн. Сідзжӧ вермисны Ухтаысь Деньгинъяс да Сыктыв районысь Сажин-Гломоздаяслӧн семья – налӧн квайт кагаӧн.
Семьяяс водзмӧстчӧны быд сикас уджын да пыдди пуктӧны семьяпытшса традицияяс.
Сідз, Голубенко гозъя лыддьӧны, мый быдтыны челядьӧс бур йӧзӧн отсалӧ ӧтувъя удж. Налӧн челядьыс бать-мамыскӧд ӧттшӧтш кутӧны овмӧс, мичмӧдӧны-лӧсьӧдӧны керка йӧр.
Нестеровъяслӧн семья кутчысьӧ зіль оласногӧ. Найӧ ӧтлаын уджалӧны да шойччӧны: путешествуйтӧны, ветлӧдлӧны вӧрӧ да кыйӧны чери, котыртӧны велосипедӧн да лызьӧн походъяс.
Деньгинъяс тшӧтш радейтӧны шойччыны ывла вылын да нимкодясьны вӧр-ваӧн. На серти, сӧстӧм сынӧд, закаляйтчӧм да физкультура отсалӧны ёнмӧдны челядьлысь дзоньвидзалунсӧ.
Тимушевъяслӧн семьяын пыдди пуктӧны Победа лун: быд во найӧ участвуйтӧны “Бессмертнӧй полк” акцияын да пӧгибнитӧм салдатъяслысь памятникъяс бурмӧдан-лӧсьӧдан мероприятиеясын.
Сажин-Гломозда гозъя сӧвмӧдӧны челядьлысь кужанлунъяссӧ. Ныв-зон лӧсьӧдісны гортас аканьяса театр. Реквизитъяссӧ да геройяссӧ челядь вӧчӧны асьныс. 

Сергей Гапликов вручил лучшим многодетным семьям Республики Коми правительственные премии
По поручению главы региона с 2017 года размер выплаты для всех семей-лауреатов составляет 100 тысяч рублей. Торжественная церемония чествования победителей регионального конкурса состоялась сегодня, 15 мая, в Международный день семьи. 
«Воспитание детей — это не только физические и моральные затраты, но и материальные. И мы, конечно, хотим, чтобы у вас было как можно меньше трудностей, а в семьях было как можно больше детей. Поэтому продолжаем осуществлять меры поддержки, которые были приняты ранее. Это и региональный семейный капитал. С 2011 года в республике сертификаты на семейный капитал получили уже свыше 13 400 семей. И мы стараемся вводить более эффективные механизмы поддержки, чтобы вы могли гораздо больше тратить на семью. Желаю вам успехов, чтобы дети вами гордились и стали достойными гражданами нашей страны, а также всегда вас радовали своими успехами. С праздником!», - обратился к присутствующим Сергей Гапликов. 
В этом году на правительственную премию претендовали 10 многодетных семей из городов и районов республики. По итогам рассмотрения и оценки поступивших на конкурс материалов, комиссия определила пять семей.
Победителями стали семья Голубенко из Корткеросского района, сыктывкарская семья Нестеровых, Тимушевы из Прилузья – все они воспитывают по трое детей, а также Деньгины из Ухты и семья Сажиных-Гломозда из Сысольского района – у них по шестеро детей.
Все семьи ведут активный образ жизни и придерживаются семейных традиций. Так, супруги Голубенко считают, что важная часть воспитания – это приобщение детей к труду. Поэтому дети помогают родителям и по хозяйству, и в благоустройстве придомовой территории. 
Активную жизненную позицию занимает семья Нестеровых. Они работают и отдыхают вместе: путешествуют, ходят в лес и на рыбалку, а также организуют велосипедные и лыжные походы. 
Свободное время на природе любят проводить и Деньгины. По их мнению, прогулки на свежем воздухе вкупе с закаливанием и физическими упражнениями способствуют оздоровлению детей.
В семье Тимушевых с особым трепетом относятся ко Дню Победы: они ежегодно участвуют в акции «Бессмертный полк» и в мероприятиях по обустройству памятников погибшим солдатам.
В творческих начинаниях подрастающее поколение поддерживают супруги Сажины-Гломозда: дети в семье увлечены кукольным театром. При этом реквизит и главных героев спектаклей ребята создают своими руками.
2120 
